
საჰაერო მოძრაობის მეთვალყურეების სასწავლო დაწესებულების მართვის სისტემის მოთხოვნები

1. უსაფრთხოების პოლიტიკა უსაფრთხოების პოლიტიკა უნდა:
ა) იყოს ხელმოწერილი პასუხისმგებელი ხელმძღვანელის მიერ;
ბ) მკაფიოდ აფიქსირებდეს უსაფრთხოების უპირატესობას ორგანიზაციულ, კომერციულ, სამუშაო, გარემოს და საზოგადოებრივი ზეწოლის ასპექტებთან;
გ) მკაფიოდ გამოხატავდეს, რომ:
გ.ა) მუდმივად უზრუნველყოფს უსაფრთხოების სტანდარტის გაუმჯობესებას;
გ.ბ) ყოველთვის დააკმაყოფილებს ყველა შესაბამის წესს და შესაბამის სტანდარტებს და გაითვალისწინებს საუკეთესო პრაქტიკას;
გ.გ) ყოველთვის უზრუნველყოფს საჭირო რესურსებით;
გ.დ) უსაფრთხოება არის უპირველესი პასუხისმგებლობა ყველა მმართველისთვის და დასაქმებულისთვის.
დ) გავრცელდეს ორგანიზაციის ყველა საფეხურზე;
ე) მოიცავდეს საავიაციო მოვლენების შეტყობინებისა და არადამსჯელობითი კულტურის პრინციპებს;
ვ) ამკვიდრებდეს და აღრმავებდეს უსაფრთხოების კულტურასა და ცნობიერებას;
ზ) ექვემდებარებოდეს პერიოდულ განახლებას სასწავლო დაწესებულების საქმიანობასთან მუდმივი შესაბამისობის უზრუნველსაყოფად.

2. საფრთხეების იდენტიფიცირების პროცესი
სასწავლო დაწესებულებების შემთხვევაში, რომლებიც არ ახორციელებენ სამუშაო ადგილზე სწავლებას, საფრთხეების იდენტიფიცირების პროცესი შეიძლება შემოიფარგლოს იმის დემონსტრირებით, რომ ორგანიზაციის საქმიანობა არ უკავშირდება უსაფრთხოებაზე ზეგავლენის მქონე საფრთხეებს. მიუხედავად ამისა, სამომავლოდ სწავლება უნდა იყოს ისე დაგეგმილი, რომ უზრუნველყოფილი იყოს უსაფრთხო ოპერირება.

3. პერსონალი
სასწავლო დაწესებულებამ უნდა მოახდინოს იმის დემონსტრირება, რომ:
ა) შემუშავებული აქვს საქმიანობის სფეროების ჩამონათვალი სათანადო კომპეტენციის მითითებით;
ბ) პერსონალს გააჩნია თავიანთი ფუნქციების  შესასრულებლად  აუცილებელი კომპეტენცია; გ) პერსონალი ინარჩუნებს სავალდებულო კომპეტენციას სასწავლო კურსების გავლის გზით;
დ) მათი თეორიული და პრაქტიკული კურსების ინსტრუქტორებს გააჩნიათ შესაბამისი კვალიფიკაცია;
ე) პრაქტიკული მომზადების ინსტრუქტორებს გააჩნიათ სამუშაო ადგილზე სწავლების
ინსტრუქტორის ან საწაფზე სწავლების ინსტრუქტორის დაშვება; ვ) შემფასებლებს გააჩნიათ შემფასებლის სათანადო დაშვება; და
ზ) საწაფის ინსტრუქტორებსა და შემფასებლებს გააჩნიათ სათანადო ცოდნა და გადიან განმეორებით სასწავლო კურსებს რეალურ სამუშაო გარემოში.

4. პროცესები
სასწავლო დაწესებულებამ უნდა მოახდინოს იმის დემონსტრირება, რომ მართვის სისტემა:

ა) ახორციელებს ზედამხედველობას მოქმედ პოლიტიკაზე, პროცესებსა და პროცედურებზე, იმის დასადგენად, რომ ისინი გადიან პერიოდულ განახლებას საჭიროების შემთხვევაში მათი მუდმივი სიზუსტისა და შესაბამისობის უზრუნველყოფის მიზნით;
ბ) იძლეოდეს პოლიტიკის, პროცესებისა და პროცედურების დაუგეგმავად გაუმჯობესებისა და განახლების პერიოდების შუალედებში ცვლილებების ინიცირების საშუალებას;
გ) აკონტროლებს, ინახავს და ახდენს სისტემის პოლიტიკაში, პროცესებსა და პროცედურულ დოკუმეტაციაში ცვლილებების თვალსაჩინო იდენტიფიკაციას.
დ) მოიცავს შიდა დოკუმენტაციის რეესტრს, რომელშიც შესულია ყველა პოლიტიკა, პროცესი და პროცედურა;
ე) მოიცავს სულ მცირე შემდეგს: ე.ა)დოკუმენტაციის რეესტრს;
ე.ბ)სასწავლო დაწესებულების სერტიფიკატს;
ორგანიზაციის სტრუქტურას;
ე.გ)პერსონალის ფუნქციებს და პასუხისმგებლობებს; ე.დ)სახელმძღვანელოებს, კურსებს და გეგმებს;
ე.ე)დამადასტურებელ დოკუმენტს, რომელიც უზრუნველყოფს, რომ აკმაყოფილებს ამ წესებით დადგენილ მოთხოვნებს;
ე.ვ)ცვლილებების კონტროლის პროცესს; ე.ზ)უსაფრთხოების მართვის სახელმძღვანელოს;
ე.თ)ინსტრუქტორების და შემფასებლების კვალიფიკაციისა და კომპეტენციის ჩანაწერებს.

5. შესაბამისობის ზედამხედველობა
ა) შესაბამისობაზე ზედამხედველობის ფუნქციის დანერგვა და გამოყენება სასწავლო დაწესებულებას შესაძლებლობას აძლევს განახორციელოს ზედამხედველობა იმაზე, თუ რამდენად სრულდება ამ წესებით გათვალისწინებული მოთხოვნები;
ბ) სასწავლო დაწესებულების შესაბამისობაზე ზედამხედველობის ფუნქციის შემსრულებელი ქვედანაყოფის ძირითადი სტრუქტურა უნდა განისაზღვროს მასზე დაკისრებული საქმიანობის გათვალისწინებით;
გ) შესაბამისობაზე ზედამხედველობის ქვედანაყოფის სტრუქტურა უნდა შეესაბამებოდეს სასწავლო დაწესებულების საქმიანობას, რომელიც ექვემდებარება ზედამხედველობას.

6. შესაბამისობის ზედამხედველობის სისტემა
ა) სასწავლო დაწესებულება უნდა ახორციელებდეს შესაბამისობის ზედამხედველობას ისეთ პროცედურებთან, რომლებიც დადგენილია უსაფრთხო საქმიანობის უზრუნველსაყოფად. ამისათვის მათ უნდა განახორციელონ შესაბამისობაზე ზედამხედველობა მინიმუმ შემდეგი ასპექტების მიხედვით:
ა.ა) სასწავლო დაწესებულების სტრუქტურა; ა.ბ)სასწავლო დაწესებულების გეგმები და მიზნები; ა.გ)ორგანიზაციის უფლებამოსილება; ა.დ)სახელმძღვანელოები, ჟურნალები, ჩანაწერები; ა.ე)სწავლების სტანდარტები;
ა.ვ)ორგანიზაციის მართვის სისტემასთან დაკავშირებული პროცედურები და  სახელმძღვანელოები;

ბ) საორგანიზაციო მოწყობა
ბ.ა) სასწავლო დაწესებულების მიერ ამ წესით გათვალისწინებული მოთხოვნების მუდმივი შესრულების უზრუნველსაყოფად პასუხისმგებელმა ხელმძღვანელმა უნდა დანიშნოს შესაბამისობის ზედამხედველობაზე პასუხისმგებელი პირი. შესაბამისობის ზედამხედველობაზე პასუხისმგებელი პირის ძირითადი ფუნქცია იქნება იმის უზრუნველყოფა, რომ განხორციელდეს სასწავლო დაწესებულების საქმიანობის მოქმედ მოთხოვნებთან და ორგანიზაციის მიერ დადგენილ რომელიმე დამატებით მოთხოვნებთან შესაბამისობაზე ზედამხედველობა და რომ აღნიშნული საქმიანობა ხორციელდებოდეს შესაბამისი სტრუქტურული ქვედანაყოფის უფროსის მეთვალყურეობის ქვეშ. მცირე ზომის სასწავლო დაწესებულების შემთხვევაში შესაბამისობის ზედამხედველობაზე პასუხისმგებელი პირის ფუნქციები შეიძლება შეასრულოს ერთმა პიროვნებამ;
ბ.ბ)შესაბამისობაზე ზედამხედველობის მენეჯერს უფლება აქვს თვითონ ჩაატაროს ყველა აუდიტი და საინსპექციო შემოწმება ან დანიშნოს ერთი ან მეტი აუდიტორი საკუთარ ორგანიზაციაში ან სხვაგან შერჩეული ისეთი პერსონალიდან, რომელსაც გააჩნია შესაბამისი კვალიფიკაცია;
ბ.გ)შერჩეული ვარიანტის მიუხედავად, უზრუნველყოფილი უნდა იყოს სააუდიტორო ქმედებების დამოუკიდებლობა, კერძოდ, იმ შემთხვევებში, როდესაც პირები, რომლებიც აუდიტს ან საინსპექციო შემოწმებას ატარებენ, სასწავლო დაწესებულებთან სხვა ფუნქციებსაც ასრულებენ;
ბ.დ)იმ შემთხვევაში, როდესაც შესაბამისობის აუდიტს ან საინსპექციო შემოწმებას გარედან მოწვეული პირები ატარებენ:
ბ.დ.ა) აღნიშნული აუდიტები და საინსპექციო შემოწმებები ტარდება შესაბამისობაზე ზედამხედველობის მენეჯერის პასუხისმგებლობის ქვეშ; და
ბ.დ.ბ) სასწავლო დაწესებულები ვალდებულია უზრუნველყოს, რომ გარედან მოწვეულ პერსონალს ჰქონდეს აუდიტის ან საინსპექციო შემოწმების ჩასატარებლად საჭირო ცოდნა, კვალიფიკაცია და გამოცდილება, შესაბამისობაზე ზედამხედველობის კუთხით ცოდნის და გამოცდილების ჩათვლით;
ბ.ე) სასწავლო დაწესებულება ერთპიროვნულად პასუხისმგებელია შესაბამისობაზე ზედამხედველობის ფუნქციის ეფექტურობაზე, კერძოდ, ყველა გამოსასწორებელი ღონისძიებების ეფექტიან განხორციელებასა და კონტროლზე;
ბ.ვ) შესაბამისობის ზედამხედველობაზე პასუხისმგებელი პირის მოვალეობებში შედის შესაბამისობაზე ზედამხედველობის პროგრამის სათანადო შესრულება, მუდმივი გადახედვა და გაუმჯობესების უზრუნველყოფა;
ბ.ზ) შესაბამისობის ზედამხედველობაზე პასუხისმგებელი პირი:
ბ.ზ.ა) უშუალოდ უნდა ექვემდებარებოდეს  პასუხისმგებელ  ხელმძღვანელს; 
ბ.ზ.ბ)უნდა ფლობდეს სასწავლო დაწესებულების საქმიანობასთან დაკავშირებულ ცოდნას, კომპეტენციას და გამოცდილებას, მათ შორის, შესაბამისობაზე ზედამხედველობის სფეროშიც; და
ბ.ზ.გ)მას უნდა ჰქონდეს სასწავლო დაწესებულების და, საჭიროებისამებრ, მისი
კონტრაქტორების ყველა სტრუქტურულ ერთეულში შეღწევის უფლება;

გ) შესაბამისობაზე ზედამხედველობასთან დაკავშირებული დოკუმენტაცია:
გ.ა) უნდა მოიცავდეს    სასწავლო დაწესებულების   ორგანიზაციის მართვის სისტემის დოკუმენტაციას;
გ.ბ) გარდა ამისა, დოკუმენტაცია უნდა მოიცავდეს შემდეგს: გ.ბ.ა) ტერმინოლოგია;
გ.ბ.ბ)საქმიანობასთან მიმართებაში დადგენილი მოთხოვნები;

გ.ბ.გ)ინფორმაცია სასწავლო დაწესებულების შესახებ; გ.ბ.დ)უფლება-მოვალეობების განაწილება;
გ.ბ.ე)ნორმატიულ აქტებთან შესაბამისობის უზრუნველყოფის პროცედურები; გ.ბ.ვ)შესაბამისობაზე ზედამხედველობის პროგრამა, რომელიც უნდა მოიცავდეს:
გ.ბ.ვ.ა) ზედამხედველობის პროგრამის შესრულების გრაფიკს; გ.ბ.ვ.ბ) აუდიტის პროცედურებს;
გ.ბ.ვ.გ) ანგარიშგების პროცედურებს;
გ.ბ.ვ.დ) შემდგომი ქმედებებისა და გამოსასწორებელი ღონისძიებების ჩატარების პროცედურებს;
გ.ბ.ვ.ე)ჩანაწერების წარმოების სისტემას;
გ.ბ.ზ) მომზადების პროგრამის სილაბუსს დ.ბ) შესაბამისად; გ.ბ.თ) დოკუმენტაციის კონტროლი;
დ) სწავლება;
დ.ა) ყოველი სასწავლო დაწესებულებისათვის სწორი და საფუძვლიანი სწავლების უზრუნველყოფა მნიშვნელოვან ფაქტორს წარმოადგენს მოთხოვნებთან შესაბამისობის მიღწევის თვალსაზრისით. აღნიშნული სწავლებისაგან მნიშვნელოვანი შედეგების მისაღებად, სასწავლო დაწესებულებამ უნდა უზრუნველყოს, რომ მისმა პერსონალმა გააცნობიეროს შესაბამისობაზე ზედამხედველობასთან დაკავშირებულ დოკუმენტაციაში ჩამოყალიბებული მიზნები და ამოცანები;
დ.ბ) პირებმა, რომლებსაც ეკისრებათ შესაბამისობაზე ზედამხედველობის ფუნქცია, უნდა გაიარონ შესაბამისი სწავლება. სწავლების კურსი უნდა მოიცავდეს შესაბამისობაზე ზედამხედველობასთან დაკავშირებული მოთხოვნების, სახელმძღვანელოებისა და პროცედურების, აუდიტის ჩატარების მეთოდების, ანგარიშგების და ჩანაწერების წარმოების შესწავლას;
დ.გ) საკმარისი დრო უნდა იყოს გამოყოფილი იმისათვის, რომ შესაბამისობაზე ზედამხედველობაში ჩართულმა პერსონალმა გაიაროს შესაბამისი სწავლება, ხოლო დანარჩენმა პერსონალმა – ინსტრუქტაჟი;
დ.ე) დროისა და რესურსების განაწილება უნდა ხდებოდეს სასწავლო დაწესებულების საქმიანობის მასშტაბიდან და კომპლექსურობიდან გამომდინარე.

7. კონტრაქტორების მიერ გაწეული მომსახურების ზედამხედველობის ვალდებულება 
ა) სასწავლო დაწესებულებას უფლება აქვს საკუთარი საქმიანობის გარკვეული ნაწილი ხელშეკურების საფუძველზე გადასცეს სხვა კონტრაქტორ ორგანიზაციას;.
ბ) სასწავლო დაწესებულებასა და კონტრაქტორს შორის უნდა გაფორმდეს ხელშეკრულება, რომელშიც გარკვეულად განსაზღვრული უნდა იყოს კონტრაქტორი ორგანიზაციის მიერ შესასრულებელი სამუშაოები და ამასთან დაკავშირებით მოქმედი მოთხოვნები;
გ) კონტრაქტით გათვალისწინებული ის საქმიანობა, რომელიც უსაფრთხოებასთან არის დაკავშირებული, უნდა იყოს ჩართული სასწავლო დაწესებულების უსაფრთხოების მართვისა და შესაბამისობის უზრუნველყოფის პროგრამებში;
დ) სასწავლო დაწესებულება უზრუნველყოფს, რომ დაქირავებულ კონტრაქტორს ჰქონდეს ყველა საჭირო უფლებამოსილება ან ნებართვა, განკარგოს საჭირო რესურსები და მის პერსონალს ჰქონდეს სათანადო კვალიფიკაცია დაკისრებული ამოცანის შესასრულებლად;
ე) მიუხედავად კონტრაქტორი ორგანიზაციის სერტიფიკატით მინიჭებული უფლებამოსილებისა, სასწავლო დაწესებულება ვალდებულია უზრუნველყოს, რომ კონტრაქტით გადაცემული საქმიანობა გადის საფრთხის იდენტიფიკაციისა და რისკების მართვის პროცესებს, აგრეთვე შესაბამისობაზე ზედამხედველობის პროცესებს;
ვ) იმ შემთხვევაში, თუ კონტრაქტორ ორგანიზაციას გააჩნია კონტრაქტით გადაცემული საქმიანობის განსახორციელებლად საჭირო სერტიფიკატი, სასწავლო დაწესებულების შესაბამისობის ზედამხედველობის სისტემამ უნდა უზრუნველყოს იმის შემოწმება, რომ სერტიფიკატი ეფექტურად ფარავს კონტრაქტით გადაცემულ საქმიანობას და ძალაშია.

